
 

 

ᑲᑎᖕᖓᓂᕐᒥ ᐅᖄᔭᐅᔪᕕᓃᑦ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ - ᐆᒃᑑᐱᕆ 22 - 24, 2024 | ᖁᐊᕐᑕᖅ 
 

ᐅᖄᕈᑎᖃᕐᓱᑎᒃ ᓇᐅᓕᒫᓂᒃ ᑲᒪᒋᒋᐊᓕᒻᒥᑕ ᐊᒻᒪᓗ ᐱᔭᑦᓴᕆᒋᐊᓕᒻᒥᑕ ᒥᑦᓵᓄᑦ, ᑭᒡᒐᑐᕐᑏᑦ ᐱᒻᒪᕆᐅᓂᖓᓂᒃ 
ᐃᓱᒪᒋᔭᓕᕕᓃᑦ ᐅᖄᕈᑎᖃᕆᐊᖃᕐᓂᒧᑦ ᒪᓕᑦᓯᐊᕋᓱᐊᕐᓗᒋᑦ ᓵᑕᑦᓴᐅᒍᓐᓇᓂᖅ ᐊᒻᒪᓗ ᑐᓴᐅᒪᒃᑫᓯᐊᕐᓂᖅ 
ᐱᑦᔪᑎᒋᑦᓱᒋᑦ ᑐᑭᑖᕈᑎᐅᖃᑦᑕᓯᒪᔪᑦ ᐊᒻᒪᓗ ᑐᑦᓯᕋᐅᑎᐅᖃᑦᑕᓯᒪᔪᑦ ᑲᑎᖕᖓᔨᓄᑦ. ᑌᒣᖁᓪᓗᒍ, 
ᑐᑦᓯᕋᐅᑎᓕᐅᕐᓯᒪᔪᑦ ᐱᓇᓱᐊᕐᑕᐅᕈᓯᐅᖃᑦᑕᓯᒪᔪᐃᑦ ᐊᓪᓚᓯᒪᔪᖏᓐᓂᒃ ᐊᒻᒪᓗ ᕿᒥᕐᕈᒋᐊᕐᑕᐅᖃᑦᑕᓯᒪᔪᓂᒃ 
ᖃᓄᐃᓕᖓᓕᕐᓂᖏᓐᓄᑦ ᑕᒪᒃᑯᐊ ᑲᑎᒪᐅᑎᐅᖃᑦᑕᓯᒪᔪᑦ ᓴᕐᕿᑎᑕᐅᒋᐊᓪᓚᖁᓪᓗᒋᑦ, ᑕᒪᒃᑯᐊ ᑲᑎᒪᐅᑎᕕᓃᑦ 
ᐊᓪᓚᑕᐅᒪᔪᑦ. 
ᑌᑦᓱᒪᓂ, ᓱᒋᐊᕐᓂᒧᑦ ᑐᖕᖓᕖᑦ ᑲᑎᒪᐅᑎᕕᓂᕐᓄᑦ ᐊᑐᓂ ᓇᓗᓀᕐᑕᐅᖃᑦᑕᓯᒪᔪᑦ ᐊᒻᒪᓗ ᐱᔭᑦᓴᕈᕐᓱᑎᒃ 
ᐊᑦᔨᒌᖕᖏᑐᓄᑦ ᐱᓇᓱᕝᕖᑦ ᑐᑭᒧᐊᕐᑎᓯᔨᖏᓐᓄᑦ ᖃᓄᐃᓘᒋᐊᓪᓛᖁᓪᓗᒋᑦ. ᓱᒋᐊᕈᑏᑦ ᑐᖕᖓᕖᑦ 
ᕿᒥᕐᕈᑕᐅᓯᒪᔪᑦ ᐊᑐᓂ ᑲᑎᒪᔩᑦ ᑲᑎᒪᓂᖃᕐᑎᓗᒋᑦ, ᐊᒻᒪᓗ ᖃᐅᔨᑎᑦᓯᒍᑏᑦ ᓴᕐᕿᑎᑕᐅᓯᒪᔪᑦ 
ᓇᓗᓀᕐᓯᐅᑎᐅᖁᓪᓗᒋᑦ ᐱᓇᓱᐊᕐᑕᕕᓃᑦ ᐱᔭᕇᕐᑕᐅᓯᒪᒻᒪᖔᑕ.  

ᑲᑎᖕᖓᔩᑦ ᑐᓴᕐᑎᑕᐅᓯᒪᔪᑦ ᐱᓂᐊᕐᓂᕆᔭᐅᓯᒪᔪᓂ ᓯᕗᒧᐊᑦᑎᓄᑦ, ᐃᓕᓐᓂᐊᑏᑦ ᐊᓂᒎᑎᑦᓯᐊᓂᖏᓐᓄᑦ 
ᐱᒋᐊᖕᖓᐅᑎᖓ ᐱᕙᓪᓕᐊᓂᓕᕕᓂᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐸᕐᓇᓯᒪᐅᑎᑦᓴᓂᒃ ᐸᕐᓀᓂᒃᑯᑦ. 
ᒪᓐᓂᓕᐅᖑᑎᓪᓗᒍ 2024-ᒥ, ᐊᑕᐅᓯᕐᒥᒃ ᓄᓇᓕᒻᒥᒃ ᖃᓄᕐᑑᖃᑎᒌᑦᑐᕕᓃᑦ ᐊᒻᒪᓗ ᑕᓪᓕᒪᓂ ᐱᓇᓱᕝᕖᑦ 
ᐃᓗᐊᓂ ᖃᓄᕐᑑᖃᑎᒌᓐᓂᖃᕐᓱᑎᒃ ᑲᑎᖃᑎᒌᑦᑐᕕᓃᑦ ᐱᓇᓱᑦᑏᑦ ᑲᑎᑦᓱᒋᑦ 300 ᓄᑲᕐᓰᓗ ᐃᓄᒻᒪᕇᓪᓗ 
ᐃᓕᓐᓂᐊᕕᖏᓐᓂ, ᐃᓚᐅᖃᑕᐅᑦᓱᑎᓪᓗ ᑭᒡᒐᑐᕐᑏᑦ ᐊᒻᒪᓗ ᑲᒪᔩᑦ ᐱᓇᓱᕝᕕᓕᒫᓂ.  
ᐸᕐᓇᓯᒪᐅᑎᓕᐊᕕᓃᑦ ᐱᕙᓪᓕᐊᑕᐅᓂᖓ ᕿᒥᕐᕈᓂᕐᒨᓛᕐᓂᐊᑐᑦ ᓇᑦᔪᐃᔭᕐᕕᒥ. ᓈᓚᓐᓃᑦ ᐃᓱᓕᑦᑎᓗᒍ, 
ᐱᓕᕆᕙᓪᓕᐊᓯᒪᔪᑦ ᐱᑦᔪᑎᖃᕐᓂᒧᑦ ᐊᒻᒪᓗ ᑐᑭᓯᑦᓯᐊᓂᕐᒧᑦ ᐃᓕᓐᓂᐊᑏᑦ ᐊᓂᒎᑎᓂᑦᓴᖏᓐᓂ. ᐱᓇᓱᑦᑏᑦ ᐊᒻᒪᓗ 
ᐃᓕᓐᓂᐊᑏᑦ ᐊᑑᑎᒐᔭᕐᑕᖏᑦ ᓴᕐᕿᑎᑕᐅᓯᒪᔪᑦ ᐃᓚᐅᔪᓄᑦ, ᐃᓚᐅᑎᓪᓗᒋᑦ ᓲᖑᓂᒋᔭᐅᔪᑦ ᐊᒻᒪᓗ 
ᐊᕐᓱᕈᕐᓇᕋᔭᕐᑐᐃᑦ ᓇᓗᓀᕐᑕᐅᓯᒪᑦᓱᑎᒃ, ᐃᓚᒋᐊᕐᓱᒍ ᐃᓱᒪᒋᔭᐅᔪᑦ ᓄᐃᑎᑕᐅᓯᒪᔪᑦ ᐱᐅᓰᕙᓪᓕᐊᓂᕐᒧᑦ ᐊᒻᒪᓗ 
ᓄᓇᓖᑦ ᐃᓚᐅᑦᓯᐊᓂᑦᓴᖏᓐᓄᑦ ᐃᓕᓐᓂᐊᓂᓕᕆᓃᑦ ᒥᑦᓵᓄᑦ, ᐱᒍᑦᔨᓂᐊᕐᑐᑦ ᑐᖕᖓᕕᐅᓗᑎᓗ ᓯᕗᓂᕐᒥ 
ᖃᓄᕐᑑᖃᑎᒌᓐᓂᓴᓄᑦ ᓄᓇᕕᐅᑉ ᓄᓇᓕᖏᓐᓂ ᐊᒻᒪᓗ ᐱᓇᓱᑦᑎᖏᓐᓂ. 
ᑭᒡᒐᑐᕐᑏᑦ ᐊᐱᕆᔭᐅᓯᒪᔪᑦ ᓄᐃᑦᓯᖁᓪᓗᒋᑦ ᐊᐱᕐᓲᑎᑦᓴᓂᒃ ᑐᓴᕈᒪᕋᔭᕐᑕᒥᓂᒃ ᐋᕐᔪᓕᐅᖑᓕᕐᐸᑦ ᑲᑎᒪᔩᑦ 
ᑲᑎᒪᓂᖃᕐᑎᓗᒋᑦ. ᐃᓘᓐᓈᒍᑦ ᓯᕗᒧᐊᑦᑏᑦ ᐸᕐᓇᓯᒪᔭᖏᑦ ᐊᒻᒪᓗ ᐱᓂᐊᕐᓂᐅᓯᒪᔪᑦ 
ᖃᓄᕐᑑᖃᑎᒌᓐᓂᖃᕐᑐᕕᓂᐅᑦᓱᑎᒃ ᐊᑐᐃᓐᓀᑦ ᐱᑐᕝᕕᑎᓐᓂ: 
https://www.kativik.qc.ca/en/sivumuattiit  

ᑲᑎᖕᖓᔩᑦ ᐅᖄᕕᐅᔪᕕᓃᑦ ᐱᓇᓱᐊᕐᑕᐅᓯᒪᓕᕐᑐᓂ ᐅᖃᐅᓯᓕᕆᓂᕐᒧᑦ ᑲᑎᒪᔨᓄᑦ, ᐊᑦᓯᐅᔭᐅᓚᐅᕐᓯᒪᔪᑦ 
ᐊᕐᖁᓯᐅᕐᑏᑦ. ᓴᕐᕿᑎᑕᐅᓚᐅᕐᓯᒪᔪᖅ 2021-ᖑᑎᓪᓗᒍ ᐱᑦᔪᑎᒋᑦᓱᒋᑦ 2018-2021 ᐃᓕᓐᓂᐊᓂᕐᒧᑦ 
ᖃᐅᔨᓴᕐᓂᖃᕐᑎᓗᒍ (ᐱᓇᓱᐊᕐᑕᐅᓲᓂᒃ ᖃᐅᔨᓴᕐᓃᑦ - ᑕᒻᒪᓯᒪᔪᓐᓂᐊᓃᑦ), ᑲᑎᖕᖓᔩᑦ 
ᐃᓕᓐᓂᐊᑎᑦᓯᒍᑎᐅᓲᓂ ᕿᒥᕐᕈᒋᐊᕐᓯᒪᔪᑦ ᓄᑕᐅᓯᓕᕐᓱᒋᑦ ᓲᖑᓯᒋᐊᕐᑕᐅᖁᓪᓗᒍ ᐃᓄᑦᑎᑑᕐᓂᖅ 
ᐃᓕᓐᓂᐊᓂᒃᑯᑦ ᐅᖃᐅᓯᓕᕆᓂᕐᒥᒃ ᐳᕐᑐᓂᓕᓕᒫᓂ. ᐅᓐᓂᑑᑕᐅᔪᖅ ᑖᓐᓇ ᐃᓕᓐᓂᐊᕈᑎᑦᓴᓂᒃ 
ᓄᑕᐅᓯᓕᕐᑐᐃᓂᖅ ᐊᑦᔨᐅᖏᑦᑑᕗᖅ ᑯᐯᒻᒥ ᑲᓇᑕᒥᓪᓗ, ᐊᒥᓱᐃᓕᖓᔪᒥᒃ ᐅᖃᐅᓯᓕᒻᒥᒃ ᓄᐃᑦᓯᒐᓱᐊᕐᓂᐅᒪᑦ 
ᐃᓕᓐᓂᐊᕈᑎᑦᓴᓂᒃ, ᒪᓕᖕᖏᖔᕐᓗᒋᑦ ᐊᑐᕐᑕᐅᓲᑐᙯᑦ ᐅᖃᐅᓯᕐᖄᕆᔭᐅᔪᓄᑦ- ᐊᒻᒪᓗ ᐅᖃᐅᓯᐅᑉ 
ᐁᑉᐱᐅᑎᖓᓅᓕᖓᔪᑦ ᐃᓕᓐᓂᐊᑕᐅᓲᑦ. 
ᐊᓪᓗᒋᐊᕈᑎᑦᓭᑦ 2024-2025-ᒧᑦ ᐃᓗᓕᖃᓛᕐᑐᖅ: 
à ᓇᓗᓀᕐᓯᓂᖅ ᐱᐅᓯᐅᒋᐊᓕᓐᓂᒃ ᐊᒻᒪᓗ ᑭᖕᖒᒪᒋᔭᐅᔪᓂᒃ ᐋᕐᕿᓱᐃᓂᕐᒧᑦ ᓄᐃᑦᓯᕙᓪᓕᐊᒐᓱᐊᕐᓂᑯᑦ 

(ᐱᖁᑏᑦ, ᐃᓄᐃᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᕐᓯᐅᑏᑦ) ᐆᑦᑐᕋᐅᑎᑦᓴᓕᐅᕐᓗᑎᒃ ᐃᓕᓐᓂᐊᕈᑕᐅᔪᓂᑦ ᐊᒻᒪᓗ 
ᓄᑖᓂᒃ ᐃᓕᓐᓂᐊᑎᑦᓯᒍᓯᐅᕋᔭᕐᑐᓂᒃ. 

à ᓇᓗᓀᕐᓯᒐᓱᐊᕐᓂᖅ ᖃᓄᖅ ᐃᓄᒍᐃᓂᕐᒧᑦ ᐃᓕᓐᓂᐊᑎᑦᓯᒍᓯᐅᕋᔭᕐᑐᑦ ᐋᕐᕿᓯᒪᒐᔭᕐᒪᖔᑦ ᐊᑐᕐᑕᐅᖁᓪᓗᒍ 
ᐊᒻᒪᓗ ᖃᓄᖅ ᓴᕐᕿᑎᑦᓯᒐᔭᕐᒪᖔᑦᑕ. 

ᑲᔪᓯᑎᑦᓯᒐᓱᐊᕐᓂᖅ ᓲᖑᓯᒋᐊᕐᓗᒋᓪᓗ ᐃᓕᓐᓂᐊᓃᑦ ᐊᕐᖁᑎᑦᓴᕆᒐᔭᕐᑕᖏᑦ ᐊᓂᒍᐃᕋᓱᐊᕐᓂᒧᑦ 
ᓴᕐᕿᑎᑕᐅᓯᒪᔪᑦ 2022-2023-ᒥ. 

https://www.kativik.qc.ca/en/sivumuattiit


 

 

ᒥᓂᔅᑕᐅᑉ ᐊᐅᓚᑦᓯᔨᖓᑕ ᐃᑲᔪᕐᑎᖓ ᐊᑦᔨᐅᖏᑦᑐᓂ, ᓯᓚᑖᓂ ᑐᓴᐅᒪᖃᑎᒌᑦᑎᓯᔩᑦ, ᖃᓪᓗᓈᓪᓗ ᐊᒻᒪᓗ 
ᓄᓇᖃᕐᖄᓯᒪᔪᐃᑦ ᑲᑐᑦᔨᖃᑎᒌᑦᑎᖏᓐᓂ ᒪᕇ-ᔫᓭ ᐸᓓ ᓴᕐᕿᑎᑦᓯᓚᐅᔪᖅ ᑲᑎᖕᖓᔨᓄᑦ ᑲᑎᑦᓱᒋᑦ 14 
ᐅᓐᓂᑑᑎᓂᒃ ᓄᐃᑦᓯᒍᑎᕕᓂᕐᓂ ᖃᐅᔨᓴᕐᑕᐅᓂᐅᓚᐅᔫᑉ ᑯᐯᒃᑯᑦ ᐃᓕᓐᓂᐊᓂᕐᒥ ᑐᕐᖃᑕᕐᕕᖓᓄᑦ ᓇᓕᕐᙯᑐᖅ 
2024-ᖑᑎᓪᓗᒍ ᑲᑎᕕᑦ ᐃᓕᓴᕐᓂᓕᕆᓂᒃᑯᑦ ᐊᐅᓚᑦᓯᓂᓕᕆᕕᒃᑯᖓᓂᒃ ᐊᒻᒪᓗ ᐊᐅᓚᑕᐅᕕᖓᓂᒃ, 
ᐱᑦᔪᑎᒋᑦᓱᒋᑦ ᐊᐅᓚᑦᓯᓂᕆᔭᖏᑦ ᐃᓄᓐᓂᒃ, ᑮᓇᐅᔭᑎᒍᑦ ᐊᒻᒪᓗ ᐱᐅᒃᑯᑎᓕᕆᓃᑦ. ᖁᓖᑦ ᐅᓐᓂᑑᑎᕖᓃᑦ 
ᓴᕐᕿᑎᑕᐅᓯᒪᔪᑦ ᑐᕌᕐᑐᕕᓃᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ, ᐊᓯᖏᑦ ᓯᑕᒣᑦ ᑐᕌᕐᓂᖃᕐᑎᓗᒋᑦ ᑯᐯᒻᒥ 
ᐃᓕᓐᓂᐊᓂᕐᒧᑦ ᑐᕐᖃᑕᕐᕕᖓᓄᑦ. ᑲᑎᖕᖓᔩᑦ ᓇᓗᓀᕐᓯᓯᒪᔪᑦ ᐃᒫᒃ, ᐃᓗᐃᑦᑐᒥᒃ ᖃᐅᔨᓴᕈᑎᕕᓂᕐᒥᒃ 
ᐱᑕᖃᖕᖏᒪᑕ, ᐃᓗᓕᖏᓐᓂᒃ ᑐᓴᕐᑎᓯᐅᑎᐅᒋᐊᓖᑦ ᐃᓚᑰᒻᒪᑕ ᐅᖃᐅᓯᑦᓴᖃᕈᓐᓇᓂᖕᖏᑐᑦ ᐅᕝᕙᓘᓐᓃᑦ 
ᐅᖄᕈᑎᖃᕈᓐᓇᕋᑎᒃ ᐅᓐᓂᑑᑎᐅᔪᓂᒃ. 
ᓇᓕᕐᙯᑐᖅ 3, 2024-ᒥ, ᑯᐯᒃᑯᑦ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓ ᐊᓪᓚᑐᕕᓂᖅ ᑐᓴᕐᑎᓯᑦᓱᑎᒃ ᑲᔪᓯᒃᑫᔨᒥᒃ 
ᖄᔨᐊ ᑭᓕᐅᑕᒥᒃ Direction générale des affaires internes-ᑯᑦ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓᓂ 
ᑎᓕᔨᔪᕕᓃᑦ ᐱᒋᐊᕐᑎᓯᖁᓪᓗᒋᑦ ᖃᐅᔨᓴᕆᐊᖃᕐᓂᒥᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ  ᒪᑭᑕᓂᕆᔭᖓᓂᒃ ᐊᒻᒪᓗ 
ᐊᐅᓚᑦᓯᒍᓯᖓᓂᒃ. ᐊᓪᓚᑖᕕᓂᖅ ᐊᓪᓚᓯᒪᔪᕐᑕᓕᒃ ᖃᐅᔨᓴᕐᓂᖃᕈᑎᒃ ᓇᓗᓀᕐᓯᒐᔭᕆᐊᒥᓂᒃ ᑲᑎᕕᒃ 
ᐃᓕᓴᕐᓂᓕᕆᓂᒃᑯᑦ ᓱᕐᕋᑕᐅᒍᑎᒋᓲᖏᓐᓂ ᐊᕐᓱᕈᕈᑎᒋᑦᓱᒋᑦ, ᐱᓀᓗᑕᕆᔭᖅ ᑮᓇᐅᔦᑦ ᒥᑦᓵᓄᑦ ᐋᕐᕿᑕᐅᖁᓪᓗᒍ 
(ᐆᑦᑑᑎᒋᓗᒍ ᑮᓇᐅᔭᖃᑦᓯᐊᖏᓐᓂᖅ, ᑲᑎᒪᔩᑦ ᐅᖃᕐᓯᒪᔪᑦ ᑕᒪᓐᓇ ᐱᑦᔪᑕᐅᔪᖅ 
ᑮᓇᐅᔭᖃᕐᑎᑕᐅᑦᓯᐊᓲᖑᖕᖏᓂᕐᒥᓄᑦ ᑌᒣᑦᑐᑦ ᐊᒻᒪᓗ ᑮᓇᐅᔭᕐᑑᑏᑦ ᐱᖁᔭᖏᑦ ᐃᓱᓕᕐᑐᕕᓂᐅᒻᒪᑕ ᒪᓐᓂᓕᐅᑦ 
30, 2024-ᒥ). 
ᖃᐅᔨᓴᐅᑎᕕᓃᑦ ᑐᓴᕐᑎᓯᐅᑎᖏᑦ ᓂᕆᐅᒋᔭᐅᓯᒪᔪᑦ ᒪᓐᓂᓕᐅᑦ 30, 2024-ᒥ. ᐊᕐᓇᓕᖕᖒᑎᕕᒃ 23, 2024-
ᒥ, ᑯᐯᒻᒥ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓᓂ ᐊᐅᓚᑦᓯᔨᐅᑉ ᐃᑲᔪᕐᑎᖓ ᒪᕇ-ᔫᓰ ᐸᓓ ᐅᖃᕐᑐᕕᓂᖅ 
ᑲᑎᖕᖓᔨᓄᑦ ᑐᓴᕐᑎᓯᐅᑎ ᓴᕐᕿᑎᑕᐅᓛᕐᓂᐊᓂᖓᓄᑦ ᐱᓇᓱᐊᕈᓯᐅᓛᕐᑐᓂᑦ. 

ᑭᒡᒐᑐᕐᑏᑦ ᐊᖏᕐᑐᕕᓃᑦ ᐋᕐᕿᒋᐊᕈᑎᓂᒃ ᐱᖁᔭᖕᖑᑎᑕᐅᓯᒪᔪᑦ ᐋᕐᕿᒋᐊᕐᓱᒋᑦ ᑎᓕᔭᐅᒪᐅᑎᖏᑦᑕ 
ᐱᓇᓱᐊᕆᐊᓕᖏᓐᓄᑦ ᐊᒻᒪᓗ ᓄᑭᒋᒋᐊᓕᖏᓐᓄᑦ (KSB-03). ᐊᓯᑦᔨᑕᐅᒍᑎᕕᓃᑦ ᐱᕕᑦᓴᖃᕐᑎᓯᓂᐊᕐᑐᑦ 
ᐱᓇᓱᕝᕖᑦ ᑐᑭᒧᐊᕐᑎᓯᔨᖏᓐᓂᒃ ᐃᑲᔪᕐᑎᖏᓐᓂᓗ ᐊᖏᕈᓐᓇᓂᐊᕐᑎᓗᒋᑦ ᐊᖏᖃᑎᒌᒍᑎᓂᒃ 
ᐱᓇᓱᐊᖃᑎᒥᓂᒃ ᐱᖁᔭᓕᕆᓂᕐᓅᓕᖓᔪᓂᒃ ᐱᓇᓱᐊᕐᓗᑎᓗ ᑮᓇᐅᔦᑦ ᑐᕌᒐᖏᑦᑕ 
ᑐᕌᕐᓂᖏᓐᓅᓕᖓᑦᓯᐊᑎᓪᓗᒋᑦ. ᐱᓇᓱᑦᑐᓕᕆᕕᐅᑉ ᑐᑭᒧᐊᕐᑎᓯᔨᖓ ᐊᖏᕈᓐᓇᓂᐊᕐᒥᔪᖅ ᐱᓇᓱᑦᑏᑦ 
ᓄᕐᖃᑎᑕᐅᓚᐅᕐᑐᕈᑎᖏᓐᓂ ᑮᓇᐅᑦᔭᓴᕐᓗᑎᒃ. 
ᑕᒪᒃᑯᐊ ᐊᓯᑦᔨᒍᑎᕕᓃᑦ ᓄᑕᐅᓯᓕᕐᑐᐃᓂᐊᕐᑐᑦ ᐊᐅᓚᑦᓯᒍᓯᕐᓂᒃ ᐱᓇᓱᕝᕕᓂ, ᐊᖏᕈᑎᐅᕆᐊᑐᖃᑦᑕᓛᖕᖏᒪᑕ 
ᐳᕐᑐᓂᕐᓭᑦ ᑲᑎᒪᔨᖏᓐᓄᑦ ᑌᒪᖕᖓᓕᒫᖅ. 

ᑭᒡᒐᑐᕐᑏᑦ ᑐᓴᕐᑎᑕᐅᓯᒪᒻᒥᔪᑦ ᓂᐅᕕᕈᑎᕕᓃᑦ ᖄᖏᐅᑎᓯᒪᓂᖏᑦ ᐃᑎᕐᑐᕕᓂᕐᓄᑦ (AMD), 
ᐅᓄᕐᓂᓕᕕᓂᐅᑦᓱᑎᒃ ᑲᑎᑦᓱᒋᑦ $292.4 ᒥᓕᐊᓐ. ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐃᓪᓗᖁᑎᓕᒫᖏᓐᓂ 
ᖃᐅᔨᓴᕈᑎᕕᓃᑦ ᐱᔭᕇᕐᑕᐅᓯᒪᓕᕐᑐᑦ. ᒫᓐᓇᐅᔪᖅ ᑮᓇᐅᔭᖃᕐᑎᑕᐅᒍᑏᑦ ᑯᐯᒃᑯᑦ ᐃᓕᓐᓂᐊᓂᕐᒧᑦ 
ᒥᓂᔅᑕᖃᕐᕕᑯᖏᓐᓄᑦ ($30ᒥᓕᐊᓐ ᐊᕐᕌᒍᑕᒫᑦ ᐃᓪᓗᖁᑏᑦ ᐋᕐᕿᓱᕐᑕᐅᒍᑎᖏᓐᓄᑦ), ᓂᕆᐅᒋᔭᐅᔪᑦ 
ᐊᕐᕌᒍᐃᑦ 10-ᒐᓚᓐᓂᒃ ᑖᒃᑯᐊ ᓂᐅᕕᕈᑎᕕᓃᑦ ᖄᖏᐅᑎᓯᒪᓂᖏᑦ ᐃᑎᕐᑐᕕᓂᕐᓄᑦ (AMD) 
ᓄᖑᕋᓱᐊᓛᕐᓂᐊᓂᖏᓐᓄᑦ. 
ᐊᓯᑦᔨᑕᐅᒍᑎᑦᓴᖏᑦ ᐃᓪᓗᖁᑎᓕᒫᕗᑦᑕ ᐅᓄᕐᓂᓕᒃ $2.3 ᐱᓕᐊᓐ ᐅᖓᑖᓄᑦ. 
ᐃᓘᓐᓇᓯᐊᑎᒃ ᓯᖁᒥᓯᒪᔪᓐᓂᐊᑕᐅᕆᐊᓖᑦ ᐊᓪᓚᑕᐅᓲᑦ ᑲᑕᒃᑯᑦ Maximo, ᐊᑐᕐᑕᐅᓲᕈᕐᓯᒪᔪᖅ 2021-
ᖑᑎᓪᓗᒍ. ᑖᓐᓇ ᖃᕆᑕᐅᔭᑎᒎᕐᑐᖅ ᓯᖁᒥᓯᒪᔪᓐᓂᐊᓂᕐᒧᑦ ᐊᐅᓚᑦᓯᕕᖓ (CMMS) ᐱᓇᓱᐊᕐᑕᐅᕆᐊᓕᓐᓂᒃ 
ᐱᓇᓱᐊᕐᑕᓂᓪᓘᓃᑦ ᐊᐅᓚᑦᓯᒍᓯᐅᓲᖅ ᐊᒻᒪᓗ ᐱᖁᑎᒋᔭᐅᔪᓂᓪᓗ ᓄᐃᑕᑎᑦᓯᒍᑎᐅᑦᓱᓂ ᑭᖕᖒᒪᒋᔭᐅᔪᓂᒃ 
ᓯᖁᒥᓯᒪᔪᓐᓂᐊᑏᑦ ᐱᓇᓱᐊᕐᑎᓗᒋᑦ ᐃᓪᓗᖁᑎᑦᑎᓂ.   
ᐊᕐᕌᒍᐃᑦ ᐱᖓᓱᐃᑦ ᐃᓗᐊᓂ, ᓯᖁᒥᓯᒪᔪᓐᓂᐊᑏᑦ ᑭᖕᖒᒪᒋᓲᖏᓐᓂ ᐃᓪᓗᓕᓕᒫᓂ, ᐃᓕᓐᓂᐊᕕᓐᓂ, ᐃᓄᒻᒪᕇᑦ 
ᐃᓕᓐᓂᐊᕕᖏᓐᓂ, ᐃᓕᓐᓂᐊᑏᑦ ᐃᓪᓗᖁᑎᖏᓐᓂ ᐊᒻᒪᓗ ᓱᓇᒐᓚᖃᐅᑎᓂ ᖃᐅᔨᓴᕐᑕᐅᔪᕕᓃᑦ ᓄᓇᕕᒻᒥ 14-ᓂᑦ 
ᓄᓇᓕᓐᓂ. ᐃᓪᓘᑉ ᒪᑭᑕᐅᑎᖏᑦᑕ ᑐᖕᖓᕕᖏᑦ ᓄᑕᐅᓯᓕᕐᑕᐅᒋᐊᖃᕐᓂᖏᑦ ᓄᑖᓂ ᐃᓪᓗᓂ ᐃᓪᓗᑐᖃᕐᓂᓗ 
ᑲᔪᓯᑎᑕᐅᕙᓪᓕᐊᔪᑦ Maximo-ᑎᒍᑦ. ᑐᕌᕐᑕᐅᔪᖅ ᐊᑐᐃᓐᓇᕈᕐᑎᕆᓂᕐᒧᑦ ᓄᓇᐅᑉ ᐊᑖᓂ 
ᖁᐊᕐᓯᒪᓂᕆᓛᕐᑕᖏᓐᓄᑦ ᐊᕐᕌᒍᓂ 20-ᓂ 30-ᓄᑦ, ᐊᒻᒪᓗ ᖃᐅᔨᓴᕐᓗᒋᑦ ᐅᓄᕐᓂᕆᔭᖓ ᒫᓐᓇ $60 ᒥᓕᐊᓐ 
ᐱᓇᓱᐊᕐᑕᐅᒍᑎᒋᒐᔭᕐᑕᖏᓐᓄᑦ ᐸᕐᓇᑕᐅᒪᔪᖅ.  



 

 

ᑭᒡᒐᑐᕐᑏᑦ ᖃᐅᔨᑎᑕᐅᓚᐅᔪᒻᒥᔪᑦ ᑕᑯᑎᑕᐅᑦᓱᑎᒃ ᐃᓘᓐᓇᓯᐊᖏᓐᓂᒃ ᓇᖐᓗᑕᓂᒃ ᑮᓇᐅᔭᓕᐅᕋᓱᐊᕈᑕᐅᔪᓂᒃ 
ᐱᓇᓱᐊᕋᑦᓴᓂᒃ, ᐃᓚᐅᑎᓪᓗᒋᑦ ᐊᖏᔪᒥ ᒥᑭᔪᒥᓪᓗ ᓄᑕᐅᓕᕐᑐᐃᒍᑎᓂᒃ, ᐃᓚᐅᑎᓪᓗᒋᑦ ᑌᑦᓱᒪᓂ ᐊᒻᒪᓗ 
ᓂᕆᐅᒋᔭᐅᔪᓂ ᐱᔭᕇᕐᑕᐅᕈᑎᒋᕋᔭᕐᑕᖏᓐᓂ ᐅᓪᓗᖏᓐᓂ ᐱᓇᓱᐊᕐᑕᕕᓂᕐᓂ ᐃᓚᐅᑎᓪᓗᒋᑦ ᐅᓄᕐᓂᕆᔭᖏᑦ 
ᑎᑭᐅᑎᒍᑎᕕᓂᖏᓐᓄᑦ ᐊᒻᒪᓗ ᐃᓚᐅᑎᓪᓗᒍ 2029-ᒧᑦ. ᕿᒥᕐᕈᑎᑕᐅᒍᑎᕕᓃᑦ ᐃᓚᖃᕐᓂᒥᔪᑦ 
ᑐᑦᓯᕋᐅᑎᓕᐊᕕᓂᕐᓂ ᑯᐯᒃᑯᑦ ᐃᓕᓐᓂᐊᓂᕐᒥ ᒥᓂᔅᑕᖃᕐᕕᖏᓐᓄᑦ ᓴᓇᓂᕐᒧᑦ PQI 2025-2035-ᒨᓕᖓᔪᓂ 
ᐅᓄᕐᓂᓕᓐᓂᒃ $1.6 ᐱᓕᐊᓐ ᐅᖓᑖᓄᑦ. ᐱᓇᓱᐊᕋᑦᓭᑦ ᐊᖏᕐᑕᐅᓯᒪᖕᖏᑐᑦ ᐊᕐᕌᒍᓂ ᐱᖓᓱᓂ 
ᑕᑯᑦᓴᐅᓂᕐᒥᔪᑦ PQI 2025-2035-ᒥ. ᓄᑖᑦ ᐱᓇᓱᐊᕋᑦᓭᑦ ᐃᓪᓗᓕᐅᕐᓂᒧᑦ ᑐᓂᔭᐅᓯᒪᖕᖏᑐᑦ ᐊᕐᕌᒎᓚᐅᔪᒥ 
PQI 2024-2034 ᐊᖏᕐᑕᐅᔪᕕᓃᑦ ᑕᒡᒐᓂ ᐃᓕᓐᓂᐊᓇᐅᑉ ᐊᕐᕌᒍᖓᓂ. 
ᐊᖏᕐᑕᐅᒪᔪᑦ ᐊᒻᒪᓗ ᑲᔪᓯᔪᑦ ᓇᖐᓗᑌᑦ ᑮᓇᐅᔭᓕᐅᕋᓱᐊᕈᑕᐅᔪᑦ ᐱᓇᓱᕐᑌᑦ ᒪᑯᐊᕵ ᐃᓪᓗᐃᑦ 
(ᑲᖏᕐᓱᐊᓗᑦᔪᐊᖅ, ᓴᓪᓗᐃᑦ, ᐳᕕᕐᓂᑐᖅ, ᐃᓄᒃᔪᐊᒃ, ᐅᒥᐅᔭᖅ, ᑰᑦᔪᐊᕌᐱᒃ), ᐃᓕᓐᓂᐊᕖᑦ (ᑕᓯᐅᔭᖅ, 
ᖁᐊᕐᑕᖅ, ᐃᕗᔨᕕᒃ—ᐃᓚᒋᐊᕐᑕᐅᕈᑎᑦ, ᓴᓪᓗᐃᑦ—ᐃᑯᓯᐅᑉ ᐃᓚᒋᐊᕐᑕᐅᒍᑎᖓ, ᐊᑯᓕᕕᒃ, ᑰᑦᔪᐊᕌᐱᒃ—
ᐃᓚᒋᐊᕐᑕᐅᕈᑏᑦ), ᐱᖁᑎᖃᐅᑏᑦ ᐊᒻᒪᓗ ᐅᓯᑲᑦᑕᐅᑎᖃᐅᑏᑦ (ᑕᓯᐅᔭᖅ, ᑲᖏᕐᓱᒃ, ᑲᖏᕐᓱᔪᐊᖅ, ᓴᓪᓗᐃᑦ, 
ᐃᕗᔨᕕᒃ), ᐃᓕᓐᓂᐊᑏᑦ ᐃᓪᓗᖏᑦ (ᑰᑦᔪᐊᖅ), ᐃᓄᒻᒪᕇᑦ ᐃᓕᓐᓂᐊᕕᖏᑦ (ᑰᑦᔪᐊᖅ) ᐊᒻᒪᓗ 
ᐊᐅᓚᑦᓯᓂᓕᕆᕖᑦ ᐊᓪᓚᕕᖏᑦ (ᑰᑦᔪᐊᖅ). 
ᐊᖏᕐᑕᐅᒪᔪᑦ ᐊᒻᒪᓗ ᑲᔪᓯᔭᐅᔪᑦ ᐊᖏᔪᒥ ᓄᑕᐅᓯᓕᕐᑐᐃᓃᑦ ᐱᓇᓱᐊᕐᑕᐅᔪᑦ ᒪᑯᐊ: ᐃᓕᓐᓂᐊᕖᑦ (ᑰᑦᔪᐊᖅ—
ᔮᓂᒻᒪᕆᒃ, ᑕᓯᐅᔭᖅ, ᐳᕕᕐᓂᑐᖅ—ᐃᒍᐊᕐᓯᕕᒃ, ᐃᓄᒃᔪᐊᒃ—ᐃᓐᓇᓕᒃ, ᐅᒥᐅᔭᖅ), ᐃᓄᒻᒪᕇᑦ ᐃᓕᓐᓂᐊᕕᖏᑦ 
(ᐳᕕᕐᓂᑐᖅ), ᐃᓪᓗᒋᔭᐅᔪᑦ (ᐅᒥᐅᔭᖅ), ᐊᓪᓚᕖᑦ (ᒪᓐᑐᔨᐊᓪ) ᐊᒻᒪᓗ ᓄᓇᕕᒃ ᓯᕗᓂᑦᓴᕗᑦ (ᒪᓐᑐᔨᐊᓪ).  

ᐃᓚᐅᖃᑎᐅᑎᓪᓗᒍ ᐱᓂᐊᕐᓂᕆᔭᐅᒋᐊᓪᓚᑐᕕᓂᖅ ᓄᐃᑕᕕᓃᑦ ᐱᓇᓱᐊᕐᑕᐅᓱᑎᒃ, ᖃᕆᑕᐅᔭᓕᕆᕕᒃᑯᑦ 
ᐱᓇᓱᕝᕕᖓ ᐋᕐᕿᓱᐃᔪᕕᓃᑦ ᐱᑐᒍᑎᖏᓐᓂᑦ ᐃᓕᓐᓂᐊᕖᑦ, ᐱᖁᑎᖃᐅᑏᑦ, ᐊᓪᓚᕖᑦ ᐊᒻᒪᓗ ᐃᓄᒻᒪᕇᑦ 
ᐃᓕᓐᓂᐊᕕᖏᓐᓂ 10-ᓂ ᓄᓇᓕᓐᓂ ᓄᓇᕕᒻᒥ ᐁᕆᓕ 2024 ᐱᒋᐊᓕᕐᓂᒪᑦ. ᐱᑐᒍᑎᐅᑉ ᓴᓇᔭᐅᒋᐊᓪᓚᓂᖓ 
ᐱᕕᑦᓴᖃᕐᑎᓯᓛᕐᓂᐊᑐᖅ ᐃᓕᓐᓂᐊᑎᓂᒃ ᖃᕆᑕᐅᔭᕈᓐᓇᕕᖃᕐᑎᓯᓗᑎᒃ ᐊᐅᓚᑕᐅᑎᓪᓗᒋᑦ ᐊᒻᒪᓗ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂᑦ ᐱᒍᓐᓇᕕᖃᕐᑎᓯᓛᕐᓂᐊᓱᑎᒃ ᐅᐃᕖᕐᕆᔭᐅᑦᑌᓕᓂᕐᒧᑦ ᖃᕆᑕᐅᔭᒃᑯᑦ ᐃᒻᒪᖃᐅᑎᖓᓂᒃ. 
ᓴᓇᓂᕐᒧᑦ ᐃᓕᓐᓂᐊᕕᓐᓂᑦ ᐊᒻᒪᓗ ᐃᓄᒻᒪᕇᑦ ᐃᓕᓐᓂᐊᕕᖏᓐᓂ, ᖃᕆᑕᐅᔭᓕᕆᕕᒃᑯᑦ ᓲᖑᓰᒍᓐᓇᓯᕋᔭᕐᑐᑦ 
ᐊᐅᓚᑦᓯᒍᑎᓂᒃ ᐅᐃᕖᕐᕆᓯᔭᐅᑦᑌᓕᓂᕐᒧᑦ ᓴᐴᓗᑕᓅᓕᖓᔪᓂᒃ ᐊᒻᒪᓗ ᑭᖕᖒᒪᒋᔭᐅᔪᓂ ᐱᒍᓐᓇᓯᑎᑦᓯᓗᑎᒃ 
ᐅᐃᕖᕐᕆᓯᔭᐅᑦᑌᓕᓂᕐᒧᑦ ᐃᒻᒪᖃᐅᑎᖃᕐᓂᒧᑦ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᑌᒣᑦᑐᓂᒃ ᐱᖃᕋᑕᕋᑎᓪᓗ 
ᒫᓐᓇᐅᑎᓪᓗᒍ. ᓄᓇᓖᑦ ᓴᓪᓗᐃᑦ, ᐃᕗᔨᕕᒃ, ᐳᕕᕐᓂᑐᖅ ᐊᒻᒪᓗ ᐃᓄᒃᔪᐊᒃ, ᐃᓚᐅᑎᓪᓗᒍ ᒪᓐᑐᔨᐊᓪ ᐊᓪᓚᕕᖏᑦ, 
ᐱᔭᕇᕐᑕᐅᓛᕐᓂᐊᑐᑦ ᐱᓇᓱᐊᕐᑕᐅᓂᖏᑦ ᒪᓐᓂᓕᐅᑦ 30, 2025-ᒥ. 
ᐃᓚᒋᐊᕐᓱᒍ, ᐱᓇᓱᐊᕐᑕᐅᓛᕐᓂᐊᑐᑦ ᑕᒡᒐᓂ ᐊᕐᕌᒍᒥ ᒪᑯᐊ: 
à ᓅᑦᓯᕙᓪᓕᐊᓂᖅ ᖃᕆᑕᐅᔭᕈᑏᑦ ᐋᕐᕿᓯᒪᐅᑎᖏᓐᓂᒃ ᐃᓚᐅᑎᑕᐅᖁᓪᓗᒋᑦ ᑕᒪᒋᑦ ᐊᑦᓱᓈᑯᑖᑎᒎᕐᑐᑦ ᐊᒻᒪᓗ 

ᐊᓂᕐᓂᖃᖕᖏᑐᒥ ᐳᒃᑭᓂᕐᓴᒦᑦᑐᖅ (LEO) ᖁᒻᒧᐊᑎᑕᐅᓯᒪᔪᖅ ᓄᓇᓕᓕᒫᓂ. ᐊᕐᓇᓕᖕᖒᑎᕕᒃ 2024 
ᐱᒋᐊᕐᓱᒍ, ᓄᓇᕕᒻᒥ ᐃᓕᓐᓂᐊᕕᓕᒫᑦ, ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᑦ, ᐱᖁᑎᖃᐅᑏᑦ ᐊᒻᒪᓗ ᐊᓪᓚᕖᑦ 
ᐊᑦᔨᒌᖕᖏᑐᓂᒃ ᖃᕆᑕᐅᔭᕈᑎᓖᑦ ᐃᓘᓐᓇᓯᐊᑎᑦ ᖃᕆᑕᐅᔭᕈᑎᖃᖁᓪᓗᒋᑦ. ᐱᓇᓱᕝᕕᓂ 
ᖃᕆᑕᐅᔭᖃᕐᑎᓯᒍᑏᑦ Starlink ᐊᑐᕐᑕᐅᓲᖅ ᓇᓂᓕᒫᖅ. ᑕᓯᐅᔭᕐᔪᐊᒥ (ᑰᑦᔪᐊᕌᐱᒻᒥ ᓴᓪᓗᓄᑦ), ᓄᓇᓕᓕᒫᑦ 
ᑕᒫᓂ ᖃᕆᑕᐅᔭᖃᕐᑎᓯᕕᒻᒥ ᐊᑐᕈᓐᓇᕕᖃᕐᒥᔪᑦ ᐊᑦᓱᓈᑯᑖᖁᑎᖓᒎᕐᑐᒥᒃ. ᑌᒣᒐᓗᐊᕐᑎᓗᒍ, ᑕᒫᓂ 
ᐊᑦᓱᓈᑎᒎᕐᑐᖅ ᐊᓪᓚᕕᓐᓅᓕᖓᔪᖅ ᐊᑐᕐᑕᐅᒍᓐᓇᑐᖅ ᓄᓇᓕᓐᓄᑦ ᓯᑕᒣᓄᑭᓯᐊᓂ (ᑰᑦᔪᐊᕌᐱᒃ, ᐅᒥᐅᔭᖅ, 
ᐃᓄᒃᔪᐊᒃ ᐊᒻᒪᓗ ᐳᕕᕐᓂᑐᖅ). ᐊᓯᖏᓐᓂ ᓄᓇᓕᓐᓂ 10-ᓂᑦ, ᖃᕆᑕᐅᔭᖃᕐᑎᓯᒍᑎ Starlink ᐱᓇᓱᕝᕕᓂ 
ᐱᑐᒍᑎᖓ ᐊᑐᕐᑕᐅᓲᖅ ᐃᓚᖃᕐᓱᓂ OneWeb, ᑖᓐᓇ ᖁᒻᒧᐊᑎᑕᐅᓯᒪᔪᕐᑎᒎᕐᓱᓂ ᐊᓂᕐᓂᖃᖕᖏᑐᒥ 
ᐳᒃᑭᓂᕐᓴᒦᑦᑐᖅ (LEO). OneWeb ᐲᕐᑕᐅᓛᕐᓂᐊᑐᖅ ᐃᓇᖐᕐᑕᐅᓗᓂ ᑕᒫᓂ ᖃᕆᑕᐅᔭᖃᕐᑎᓯᕕᖓᓄᑦ 
ᐊᑦᓱᓈᑯᑖᒨᓕᖓᔪᒧᑦ ᐱᓇᓱᕝᕕᓄᑦ ᑐᕌᕐᑐᒧᑦ ᓄᓇᓕᓐᓂ ᐊᑐᑎᓕᕐᑎᑕᐅᕕᕕᓂᖏᓐᓄᑦ. 

à ᓅᑉᐸᓕᐊᓂᖅ ᖃᕆᑕᐅᔭᖃᕐᑎᓯᒍᑎᒧᑦ ᐊᓂᕐᓂᖃᖕᖏᑐᒥ ᐳᒃᑭᓂᕐᓴᒦᑦᑐᖅ (LEO) ᖁᒻᒧᐊᑎᑕᐅᓯᒪᔪᒧᑦ 
ᐱᓇᓱᕝᕕᓅᓕᖓᔪᖅ ᐊᒻᒪᓗ ᑕᒫᓂ ᖃᕆᑕᐅᔭᖃᕐᑎᓯᕕᒃᑯᑦ ᐊᑦᓱᓈᖓ ᐊᑐᐃᓐᓇᕈᓛᕐᓂᐊᒪᑕ ᐱᓇᓱᕝᕕᓄᑦ 
ᓄᓇᕕᒻᒥ ᓄᓇᓕᓐᓂ. ᒫᓐᓇ, ᓯᑕᒣᑦ ᓄᓇᓖᑦ 14 ᓄᓇᓖᑦ ᐃᓗᐊᓂ ᑕᐅᕐᓯᓯᒪᓕᕐᑐᑦ (ᑰᑦᔪᐊᕌᐱᒃ, ᐅᒥᐅᔭᖅ, 
ᐃᓄᒃᔪᐊᒃ ᐊᒻᒪᓗ ᐳᕕᕐᓂᑐᖅ). 

à ᓄᑕᐅᓯᓕᕐᓗᒋᑦ ᓂᐱᖕᖒᑏᑦ, ᐅᖄᓚᐅᑏᑦ ᐊᒻᒪᓗ ᑕᕐᕋᓕᔮᓕᐅᕈᑏᑦ ᐃᓕᓐᓂᐊᕕᓐᓂ ᐊᒻᒪᓗ ᐃᓄᒻᒪᕇᑦ 
ᐃᓕᓐᓂᐊᕕᖏᓐᓂ. ᕿᑎᕐᖃᖏᑦᑕ ᐅᖓᑖᓄᑦ ᐱᓇᓱᐊᕐᑕᐅᓯᒪᓕᕐᑐᑦ ᒫᓐᓇᒧᑦ ᑎᑭᑦᓱᒍ. 



 

 

à ᖃᕆᐊᓕᐅᕐᓂᖅ ᐱᖓᓱᓂᑦ ᖃᕆᑕᐅᔭᒃᑯᑦ Team ᑐᓴᐅᒪᖃᑎᒌᕝᕕᓂ ᖃᕆᐊᓂᑦ ᖃᕆᑕᐅᔭᑎᒍᑦ 
ᑲᑎᒪᕕᐅᒐᔭᕐᑐᓂ ᐃᓕᓐᓂᐊᕕᓐᓂ ᐊᑐᓂ ᐸᕐᓇᑕᐅᓯᒪᔪᑎᒍᑦ ᐊᒻᒪᓗ ᐱᔭᕇᕐᑕᐅᖑᓱᑦᓱᑎᒃ ᒪᓐᓂᓕᐅᑦ 30, 
2025-ᒧᑦ ᑎᑭᑦᑐᓂ.  

ᑮᓇᐅᔭᓕᕆᔩᑦ ᑐᑭᒧᐊᕐᑎᓯᔨᖓ ᓴᕐᕿᑎᑦᓯᓯᒪᔪᖅ ᖃᐅᔨᑎᑦᓯᒍᑎᒥᒃ ᐱᓇᓱᕝᕕᖓᑕ ᐊᐅᓚᑕᐅᒍᓯᖏᓐᓂᒃ, 
ᐊᕐᓱᕉᓴᕈᑎᒋᓲᒥᓂᒃ ᐊᒻᒪᓗ ᐱᓇᓱᕝᕕᐅᑉ ᐃᓗᐊᓂ ᐃᓂᓪᓚᑏᕆᐊᕐᓂᒧᑦ ᐸᕐᓀᒍᑎᒥᒃ ᑲᔪᓯᑎᑕᐅᕉᑕᕆᑦᓱᓂᓗ ᑖᓐᓇ 
ᓇᓗᓀᕐᓯᐅᑎᑦᓴᐅᓱᓂ ᐱᓀᓗᑕᐅᓲᓂᒃ ᐱᓇᓱᕝᕕᐅᑉ ᐃᓗᐊᓂ (ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐱᓇᓱᕝᕕᖏᓐᓂ) 
ᐊᒻᒪᓗ ᓯᓚᑖᓂ ᐱᓇᓱᐊᖃᑎᒋᔭᐅᔪᓂᒃ (ᑯᐯᒃ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓ, ᐱᒍᑦᔨᔩᑦ, ᐊᓯᖏᓪᓗ). 
ᑮᓇᐅᔭᓕᕆᕕᒃᑯᑦ ᐱᓇᓱᕝᕕᖓ ᐸᕐᓇᓯᒪᐅᑎᑦᓴᒥᒃ ᐋᕐᕿᓱᐃᒋᐊᓪᓛᕆᐊᓖᑦ ᐱᕙᓪᓕᐊᖁᓪᓗᒋᑦ ᐱᓇᓱᕝᕕᓂ 
ᐊᐅᓚᑦᓯᒍᓰᑦ, ᐃᓚᐅᑎᓪᓗᒋᑦ ᐱᓇᓱᑦᑎᑖᕐᓃᑦ ᑭᖕᖒᒪᒋᔭᐅᔪᑦ ᒪᓕᓪᓗᒋᑦ, ᕿᒥᕐᕈᓗᒋᑦ ᐃᓘᓐᓇᓯᐊᑎᑦ ᐱᓇᓱᒉᑦ 
ᐱᔭᑦᓴᕆᔭᕆᔭᖏᑦ ᐊᒻᒪᓗ ᐱᓇᓱᒐᕆᔭᐅᓕᕐᑐᑦ ᐊᒻᒪᓗ ᐱᓇᓱᐊᕐᑕᐅᓲᓂᒃ ᑐᓴᕐᑎᓯᐅᑏᑦ ᐱᑐᑦᓯᒪᑎᓪᓗᒋᑦ ᐊᑐᓂ 
ᐱᔭᑦᓴᕆᔭᖏᑎᒍᑦ.    
ᐋᕐᕿᓱᐃᒋᐊᓪᓚᓃᑦ ᑲᔪᓯᑎᑕᐅᓂᖓ ᐸᕐᓇᑕᐅᒪᔪᖅ ᐱᒋᐊᕐᑕᐅᓯᒪᓕᕐᑐᖅ, ᐊᒻᒪᓗ ᐱᔭᕇᕐᑕᐅᖑᓱᑦᓱᓂ 
ᓇᑦᓯᐊᓕᐅᑦ 2025-ᒥ. 

ᑲᑎᒪᔩᑦ ᐊᖏᕐᑐᕕᓃᑦ ᐊᐅᓚᑦᓯᔨᐅᑉ ᐃᓂᖓᓂᒃ ᐱᓇᓱᒐᕐᒥᒃ ᐲᕐᓯᓂᐊᕐᓂᒧᑦ ᖃᕆᑕᐅᔭᓕᕆᕕᒃᑯᓂ ᐊᒻᒪᓗ 
ᓄᐃᑦᓯᓗᑎᒃ ᐱᓇᓱᒐᕐᓂᒃ ᐱᓇᓱᑦᑐᓕᕆᕕᒃᑯᓂ ᐊᒻᒪᓗ ᐃᓕᓐᓂᐊᕈᑎᓕᕆᕕᒃᑯᓂ. 
ᖃᕆᑕᐅᔭᓕᕆᕕᒃᑯᓂ ᐱᓇᓱᒐᖅ ᐲᕐᑕᐅᔪᕕᓂᖅ ᐱᓇᓱᑦᑐᓴᕐᑖᖃᔭᖕᖏᐅᒪᑦᓱᓂ ᓄᐃᑕᐅᓕᕐᓂᒪᑦ ᐊᒻᒪᓗ 
ᑭᖕᖒᒪᒋᔭᐅᔪᓄᑦ ᐊᑐᕐᓂᖃᖕᖏᓱᓂ. 
ᒫᓐᓇᓯᐅᑎ ᐱᓇᓱᒐᖅ ᐱᓇᓱᑦᑐᓕᕆᕕᒃᑯᑦ ᑐᑭᒧᐊᕐᑎᓯᔨᖓᓂ ᐃᑲᔪᕐᑎ ᓄᐃᑕᐅᓯᒪᔪᖅ ᑐᑭᒧᐊᕐᑎᓯᓂᖅ 
ᑲᔪᓯᑦᓯᐊᑑᖁᓪᓗᒍ. ᑲᑎᒪᔩᑦ ᐅᖃᕐᓯᒪᔪᑦ ᑕᒪᓐᓇ ᖃᓄᐃᓕᖓᓕᕐᒪᖔᑦ ᐱᒋᐊᖕᖓᐅᑎᕕᓂᖅ ᑌᒫᑦᓭᓇᖅ 
ᐱᓂᐊᕐᓂᖃᕐᑐᓴᐅᒻᒪᖔᑕ ᖃᐅᔨᖁᓪᓗᒋᑦ ᐊᓯᖏᑦ ᐱᓇᓱᕝᕖᑦ ᐃᓂᒋᔭᖏᓐᓂ.   
ᐱᖓᓲᔪᕐᑐᐃᑦ ᐱᓇᓱᒉᑦ ᐅᓪᓗᑕᒫᕐᓯᐅᑏᑦ ᓄᓇᓕᓕᒫᓂ ᐃᓕᒃᑰᑐᓂᒃ ᐱᓪᓗᑯᒋᐊᓕᓕᕆᔩᑦ ᓄᐃᑕᐅᓯᒪᒻᒥᔪᑦ 
ᐃᑲᔪᕐᑕᐅᖁᓪᓗᒋᑦ ᐃᓕᓐᓂᐊᕖᑦ ᑰᑦᔪᐊᒥ, ᑲᖏᕐᓱᔪᐊᒥ, ᓴᓪᓗᓂ, ᐳᕕᕐᓂᑐᒥ ᐊᒻᒪᓗ ᐃᓄᑦᔪᐊᓂ. ᑲᑎᒪᔩᑦ 
ᐃᓱᒪᒋᔭᓕᕕᓃᑦ ᐱᒻᒪᕆᐅᓂᖓᓂᒃ ᐊᑐᐃᓐᓇᖃᕆᐊᖃᕐᓂᖏᓐᓄᑦ ᐱᔪᓐᓇᐅᑎᓕᓐᓂᒃ ᓄᓇᓖᑦ ᐃᓗᐊᓂ 
ᐃᑲᔪᕐᑕᐅᓯᐊᖁᓪᓗᒋᑦ ᐃᓕᓐᓂᐊᕖᑦ ᑭᖕᖒᒪᑦᓯᔪᑦ ᐃᑲᔪᕐᑕᐅᕆᐊᓪᓛᓂᕐᒥᒃ ᐃᓕᓐᓂᐊᓂᒃᑯᑦ. 


